ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფცია
ზოგადი მიმოხილვა:
ბავშვის მიმართ განხორციელებული ძალადობის გამოძიების, ბავშვის საჭიროების განსაზღვრის, შესაბამისი მომსახურების მიწოდების, უსაფრთხოებისა და კეთილდღეობის მიზნით, საქმეში, ძირითად შემთხვევებში ერთდროულად ერთვება რამოდენიმე სტრუქტურა. ზემოაღნიშნული მიზნების მისაღწევად, საჭიროა ბავშვის არაერთ უწყებაში მიყვანა და  სხვადასხვა ღონისძიების განხორციელება, რაც, კვლევებისა და კლინიკური გამოცდილების თანახმად, იწვევს ბავშვის რეტრავმატიზებას
. ევროკავშირის ფუნდამენტური უფლებების სააგენტოს მიერ 2017 წელს ჩატარებული კვლევის მიხედვით, ტრამვული გამოცდილება ბავშვში იწვევს მეხსიერების სირთულეებს, ჩვენებაში შეცდომების დაშვების ალბათობის ზრდას, რის შედეგადაც გამოძიება აგროვებს არარელევანტურ  მტკიცებულებებს.
 ცხადია, აღნიშნული წარმოადგენს გამოწვევას, მით უფრო, როდესაც სახელმწიფოს აქვს ვალდებულება, ბავშვს შეუქმნას უსაფრთხო და მასზე  ორიენტირებული გარემო,
 იზრუნოს მისი ფიზიკური და ფსიქო-ემოციური მდგომარეობის გაუმჯობესებაზე და უზრუნველყოს ბავშვის საუკეთესო ინტერესებზე  მორგებული გამოძიება და სასამართლო პროცესი.
ძალადობის მსხვერპლ ბავშვებთან დაკავშირებით ჩრდილოეთ ევროპის ქვეყნებისა და აშშ-ის გამოცდილებისა და პრაქტიკის მიხედვით, უპირატესობა ენიჭება მულტიდისციპლინურ და უწყებათაშორის თანამშრომლობას, რომელიც გადამწყვეტია ბავშვის საუკეთესო ინტერესების დასაცავად.
სამართლებრივი საფუძვლები:

საქართველოს მთავრობამ 2019 წლის 18 დეკემბერს
 შექმნა უწყებათაშორისი სამუშაო ჯგუფი, რომელსაც დაევალა ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის:
ა) კონცეფციის შემუშავება და „გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისიისთვის
“ წარდგენა;
ბ) საპილოტე პროექტის დანერგვისა და მიმდინარეობის პროცესის მონიტორინგი.
ამდენად, წინამდებარე დოკუმენტის მიზანია, შექმნას ბავშვის საუკეთესო ინტერესზე მორგებული ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის (შემდგომში - ცენტრი) კონცეფცია, რომელიც განსაზღვრავს ცენტრის საქმიანობის შემდეგ ასპექტებს:
ა) მომსახურების მიზანი:
მომსახურების მიზანია, სექსუალური ძალადობის მსხვერპლ ბავშვს შესთავაზოს ფსიქოლოგიურ-სოციალური მოკლე და გრძელვადიანი რეაბილიტაცია. ასევე, მომსახურებამ უნდა უზრუნველყოს  კოორდინირებული რეაგირება იმისთვის, რომ გამოძიების პროცესში მოხდეს ბავშვის მეორეული ვიქტიმიზაციის თავიდან აცილება და ეფექტიანი გამოძიების ჩატარება; შექმნას ბავშვზე მორგებული, მულტიდისციპლინური და მულტისექტორული მიდგომა, რომელიც „ერთი ფანჯრის პრინციპით“ უზრუნველყოფს ბავშვის ფსიქოლოგიურ-სოციალურ რეაბილიტაციას.
ბ) მომსახურების ამოცანა:
· ბავშვის საუკეთესო ინტერესების დაცვა; 
· საგამოძიებო პროცესში სამართალდამცავი და პროცესში ჩართული სხვა უწყებების კოორდინირებული თანამშრომლობის უზრუნველყოფა; 
· ბავშვის სამედიცინო ექსპერტიზა;
· ბავშვის საჭიროების შეფასება მულტიდისციპლინური გუნდის მიერ;
· ბავშვის მოკლე და გრძელვადიანი
 რეაბილიტაცია;
· ბავშვის ან მისი კანონიერი წარმომადგენლის დაკავშირება სხვა საჭირო მომსახურებებთან.
გ) მომსახურების ძირითად პრინციპები:
· ყველა მოქმედების განხორციელება ბავშვის საუკეთესო ინტერესის გათვალისწინებით;
· ბავშვის ღირსების, მოსაზრებებისა და გრძნობების პატივისცემა, მისი აზრის გათვალისწინება გადაწყვეტილების მიღების პროცესში;
· ბავშვზე მორგებული მიდგომების გამოყენება;
· ყველა ბავშვისთვის თანაბარი შესაძლებლობის უზრუნველყოფა, მიიღოს ხარისხიანი მომსახურება;
· კონფიდენციალურობის პრინციპის დაცვა;
· ბავშვთან მუშაობის ეთიკის ნორმების დაცვა;
· ბავშვის და არამოძალადე მშობლის ინფორმირება ყველა იმ საკითხთან დაკავშირებით, რომელიც ეხება მათ გამოძიების/რეაბილიტაციის პროცესში;
· კვლევებზე დაფუძნებული შეფასების მეთოდებისა და პრინციპების გამოყენება, მომსახურების სტანდარტების დანერგვა და გამჭირვალობა;
· მულტიდისციპლინური გუნდის გადაწყვეტილების შესრულება და განსაზღვრული ვადების ეფექტიანად დაცვა.
დ) მომსახურებაში ჩართული უწყებები/ორგანიზაციები და მათი ფუნქციები:
შემთხვევის შეფასება და მართვა ხდება ინტერსექტორული გუნდის მიერ. საჭიროებიდან გამომდინარე, გუნდის მუდმივ წევრებს შეიძლება დაემატოს სხვა პროფესიონალები, რომელთა მოწვევა მოხდება შემთხვევიდან გამომდინარე.
ცენტრის ორგანიზაციული ფუნქციონირება ეყრდნობა ორ ძირითად მიმართულებას: 
ა) მულტიდისციპლინურ მიდგომას (მულტიდისციპლინური გუნდი);
ბ) უწყებათაშორის თანამშრომლობას (ინტერსექტორული ჯგუფი).
ცენტრის მულტიდისციპლინური გუნდი, რომელიც ახორციელებს ბავშვის საჭიროების პირველად შეფასებას, შედგება შემდეგი სპეციალისტებისგან: 
· ცენტრის სოციალური მუშაკი;

·  ფსიქოლოგი;

·  იურისტი;

·  საჭიროების შემთხვევაში - ფსიქიატრი და სხვა სპეციალისტი.  
ინტერსექტორულ ჯგუფში წარმოდგენილნი არიან სხვადასხვა უწყების წარმომადგენლები.
ე) ბენეფიციართა დეფინიცია:
პილოტირების ფარგლებში, ცენტრის ბენეფიციარები იქნებიან სექსუალური ძალადობის მსხვერპლი/სავარაუდო მსხვერპლი ბავშვები.
ვ) ბენეფიციართა ასაკობრივი სამიზნე ჯგუფები:
ცენტრის მომსახურების ბენეფიციარი შეიძლება იყოს არასრულწლოვანი 18 წლის ასაკის მიღწევამდე.
ზ) მომსახურებას დაქვემდებარებული კონკრეტული საქმეების კატეგორიები:
ცენტრი პილოტირების ფარგლებში მომსახურებას გაუწევს საქართველოს სისხლის სამართლის კოდექსით გათვალისწინებულ სქესობრივი თავისუფლებისა და ხელშეუხებლობის წინააღმდეგ ჩადენილი დანაშაულის მსხვერპლ/სავარაუდო მსხვერპლ ბავშვებს. კერძოდ, ცენტრის მომსახურებას დაქვემდებარებული საქმეები მოიცავს დანაშაულებს, გათვალისწინებულს საქართველოს სისხლის სამართლის კოდექსის:

· XXII თავით;
· 
1432 მუხლით (თუკი ამ მუხლით გათვალისწინებული დანაშაული მოიცავს სექსუალური მომსახურების გაწევის იძულებას, ან პირის პროსტიტუციაში/პორნოგრაფიაში ჩაბმას); 
· 1441 მუხლის მე-3 ნაწილის „ა“ ქვეპუნქტით;
· 253-ე მუხლით;

· 254-ე მუხლის მე-3 ნაწილის „ბ“ ქვეპუნქტით (თუკი ამ ქვეპუნქტით გათვალისწინებული დანაშაული ჩადენილია არასრულწლოვნის მიმართ);
· 255-ე მუხლის მე-2 და მე-4 ნაწილებით;

· 2551 და 2552 მუხლებით.
თ) წარმატებული ფუნქციონირებისთვის საჭირო სტანდარტები და პროცედურები
:
ცენტრის პილოტირება:

საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტროს სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო (შემდგომში – სააგენტო) გაეროს ბავშვთა ფონდის (UNICEF) ფინანსური მხარდაჭერით, ქ. თბილისსა და ქ. ქუთაისში ქმნის ეფექტიან ფსიქოლოგიურ-სოციალურ სარეაბილიტაციო მექანიზმს, რომელიც უპასუხებს ძალადობის მსხვერპლი ბავშვების საჭიროებებს, უზრუნველყოფს ამ ბავშვების მოკლე და გრძელვადიან ფსიქოლოგიურ-სოციალურ რეაბილიტაციას, ამასთანავე, ამავე სივრცეში მოხდება ექსპერტიზა, 
გამოკითხვა და სხვა საჭირო ღონისძიებების განხორციელება, რათა ბავშვი დაცული იქნას განმეორებადი ტრავმატიზაციისგან.
ცენტრის პილოტირება განხორციელდება 2021 წლის ბოლომდე. პილოტირების მონიტორინგის შედეგები გამოავლენს ერთი მხრივ - ცვლილებების საჭიროებებს ცენტრის მომსახურების გაუმჯობესების/შემდგომი განვითარებისა და მეორე მხრივ - საჭიროებებს ცენტრის ბენეფიციართა წრის გაფართოებისათვის.
ცენტრის მომსახურებაში ჩართული ორგანიზაციები და მათი ფუნქციები:

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

· ბავშვის მხრიდან ან სხვა წყაროებისგან შეტყობინების მიღება, ბავშვის მიღება, და ინტერვიუირება;

· ბავშვის საჭიროებების შეფასება;

· ბავშვის საჭიროებების შესაბამისი კონსულტაციის გაწევა მულტიდისციპლინარული შეფასების საფუძველზე;

· კრიზისულ სიტუაციში მყოფი ბავშვის და ოჯახის დახმარება;

· საჭიროების შესაბამისად, ცენტრში ბავშვის ფსიქიკური ჯანმრთელობის შეფასება
;

· ბავშვის მდგომარების განმეორებითი შეფასება;

· საჭიროების შემთხვევაში ბავშვის ალტერნატიული ზრუნვის ფორმის განსაზღვრა; 

· ბავშვის მოკლე და გრძელვადიანი ფსიქო-თერაპიული მომსახურება, ოჯახის წევრების საკონსულტაციო მომსახურება;

· ბავშვის დაცვის, სამედიცინო და საგამოძიებო პროცესების კოორდინირებული თანამშრომლობის უზრუნველყოფა;

· საჭიროების შემთხვევაში, სხვადასხვა საგამოძიებო და სამედიცინო პროცედურაში მონაწილეობის მიღება, როგორც ბავშვის კანონიერი ან/და საპროცესო წარმომადგენელი; 

· არასრულწლოვნის საუკეთესო ინტერესის განსაზღვრა და მის განხორციელებაზე მუშაობა, როგორც მულტიდისციპლინურ, ასევე, ინტერსექტორულ დონეზე;

· არასრულწლოვნის ჩართვა, მისი აზრის, სურვილების, შესაძლებლობების, ღირებულებების  გათვალისწინება და დაცვა ყველა დონესა და უწყებასთან მუშაობის პროცესში; 

· მულტიდისციპლინური და უწყებათაშორისი ჯგუფის მიერ შემთხვევის კოორდინირების და ზედამხედველობის უზრუნველყოფა.
ცენტრის მულტიდისციპლინური გუნდი, რომელიც  ახორციელებს  ბავშვის საჭიროების პირველად შეფასებას, შედგება შემდეგი სპეციალისტებისგან
: 
· ცენტრის სოციალური მუშაკი;
· ფსიქოლოგი;
· იურისტი;
· საჭიროების შემთხვევაში - ფსიქიატრი და სხვა სპეციალისტი.
სააგენტოს მნიშვნელოვანი როლიდან გამომდინარე, იგი უზრუნველყოფს ცენტრის/ების გამართულ და ხარისხიან მუშაობას, მათ შორის, ცენტრის თანამშრომლების მუდმივ გადამზადებას, კვალიფიკაციის ამაღლებას, ზედამხედველობის მექანიზმის 
გამართულ ფუნქციონირებას, დასაქმებულ პირთა შესაბამის ანაზღაურებას, ინფრასტრუქტურის მოწესრიგებასა და სხვა მნიშვნელოვან საკითხებს. 
საქართველოს შინაგან საქმეთა სამინისტრო
საქართველოს შინაგან საქმეთა სამინისტრო უზრუნველყოფს გამოძიების სრულად და ობიექტურად ჩატარებას და მასთან დაკავშირებით ყველა სათანადო აქტივობის განხორციელებას, მათ შორის, საჭიროების შემთხვევაში, გამოსცემს შემაკავებელ ორდერს და უზრუნველყოფს ბავშვის გადაყვანას უსაფრთხო გარემოში. ბავშვის თავშესაფარში ან სხვა დაწესებულებაში გადაყვანის საჭიროების შემთხვევაში, პოლიცია კოორდინირებულად მუშაობს სოციალურ სამსახურთან.

ცენტრის საქმიანობის მიზნებისთვის, შინაგან საქმეთა სამინისტროს ინფორმირება და საქმეში ჩართვა შეიძლება განხორციელდეს სამი სხვადასხვა გზით:

1. ბავშვმა, მშობელმა ან სხა გარეშე პირმა მიმართა პოლიციას;
2. გამოძიების პროცესში გამოიკვეთა ბავშვის მიმართ შესაძლო სექსუალური ძალადობის ფაქტი;
3. ცენტრის ადმინისტრაციის მიერ მოხდა პოლიციის ინფორმირება.

· იმ შემთხვევაში, თუ ბავშვმა, მშობელმა ან სხა პირმა მიმართა პოლიციას ან/და გამოძიების პროცესში გამოიკვეთა ბავშვის მიმართ შესაძლო სექსუალური ძალადობის ფაქტი, პოლიცია დაუყოვნებლივ ახდენს ცენტრის ინფორმირებას და უზრუნველყოფს ბავშვის ცენტრში გადამისამართებას. ასეთ შემთხვევაში, გამომძიებელი უზრუნველყოფს ბავშვის ფიზიკურად მიყვანას ცენტრში.
· იმ შემთხვევაში, თუ ცენტრის ადმინისტრაციისთვის გახდა პირველად ცნობილი ბავშვის მიმართ შესაძლო სექსუალური ძალადობის შესახებ, იგი დაუყოვნებლივ უზრუნველყოფს პოლიციის ინფორმირებას. ცენტრის პერსონალი ვალდებულია, პოლიციის ინფორმირება მოახდინოს დაუყოვნებლივ, როგორც კი გაუჩნდებათ ეჭვი, რომ ბავშვი სავარაუდოდ არის სექსუალური ძალადობის მსხვერპლი. 
გამომძიებელი უზრუნველყოფს შემდეგი მოქმედებების ჩატარებას:

1. იწყებს გამოძიებას და უზრუნველყოფს შემთხვევისათვის კვალიფიკაციის მინიჭებას საქართველოს სისხლის სამართლის კოდექსის კონკრეტულ მუხლზე მითითებით;

2. გამოძიების დაწყების შესახებ ახდენს პროკურორის ინფორმირებას;

3. ბავშვთან ატარებს გამოკითხვას და სხვა საჭირო მოქმედებებს;

4. ნიშნავს შესაბამის ექსპერტიზებს;

5. უზრუნველყოფს საქმეში კანონიერი/საპროცესო წარმომადგენლის, ფსიქოლოგისა და მოწმისა და დაზარალებულის კოორდინატორის ჩართვას;

6. პროკურორთან შეთანხმებით ატარებს სხვა საჭირო საგამოძიებო და საპროცესო მოქმედებებს.

საქმეში ერთვება არასრულწლოვანთა მართლმსაჯულებაში სპეციალიზებული გამომძიებელი და  საქმეს  წარმართავს იმ სქესის გამომძიებელი, რომელი სქესისაც არის მსხვერპლი/სავარაუდო მსხვერპლი.  
ყველა შემთხვევაში ბავშვთან გასაუბრება და სხვა სახის საგამოძიებო თუ საპროცესო მოქმედება ტარდება ცენტრში, გარდა იმ მოქმედებებისა, რომლებიც საგამოძიებო მოქმედების სპეციფიკიდან გამომდინარე, მტკიცებულებების შეგროვებას სხვა ტერიტორიიდან ან სხვა წყაროებიდან ინფორმაციის მოპოვებას საჭიროებს.
ბავშვთან გამოკითხვას წარმართავს სპეციალიზებული გამომძიებელი, ან ბავშვის ფსიქოლოგიური მდგომარეობიდან გამომდინარე, ინტერსექტორული ჯგუფის გადაწყვეტილებით, ფსიქოლოგი -  გამომძიებელთან/პროკურორთან შეთანხმებული კითხვარის შესაბამისად. განხორციელდება გამოკითხვის აუდიო-ვიდეო ჩაწერა, რომლის გამოყენებაც მოხდება როგორც მხარეებთან მტკიცებულებების გაცვლის დროს, ისე - სასამართლოში.
ცენტრის პერსონალის, გამომძიებლისა და პროკურორის ერთობლივი კონსულტაციით/გადაწყვეტილებით საჭიროების შემთხვევაში საქმეში ერთვება ფსიქოლოგი, 
ადვოკატი
, საპროცესო წარმომადგენელი და მოწმისა და დაზარალებულის კოორდინატორი. 

საქართველოს იუსტიციის სამინისტრო

სსიპ - დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს სტრუქტურული ერთეულების - არასრულწლოვანთა რეფერირების ცენტრის, განრიდებისა და მედიაციის დეპარტამენტის, მსჯავრდებულებისა და ყოფილი პატიმრების რესოციალიზაცია-რეაბილიტაციის დეპარტამენტის - სამიზნე ჯგუფებში შესაძლებელია იყვნენ ძალადობის მსხვერპლი ბავშვები.  

შესაბამისად, სააგენტოს მხრიდან ბავშვზე სავარაუდო სექსუალური ძალადობის შესახებ ინფორმაციის მიღებისთანავე, მოხდება ბავშვის გადამისამართება ცენტრში.
თუ ბავშვი დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს ბენეფიციარია, საჭიროების შემთხვევაში, მასთან ფსიქო-სოციალური მუშაობა გაგრძელდება, თუმცა მნიშვნელოვანია ცენტრის და დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს სპეციალისტების (სოციალური მუშაკი, ფსიქოლოგი, მედიატორი, ან სხვა) ერთობლივი, კოორდინირებული მუშაობა შეფასების ეტაპიდან: ინდივიდუალური  შეფასების ანგარიშის, ან სხვა კითხვარების/დოკუმენტაციის გაზიარება/გაცვლა მოქმედი კანონმდებლობის შესაბამისად, ბავშვის რეტრავმატიზაციიის თავიდან აცილების მიზნით. 
მნიშვნელოვანია დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნულ სააგენტოში არსებობდეს ინსტრუმენტი ძალადობის მსხვერპლი ბავშვების იდენტიფიცირებისათვის. 
საქართველოს განათლების, მეცნიერების, კულტურისა და სპორტის სამინისტრო

· სსიპ - საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრში რეფერირებული ან თვით-მომართვით შემოსული ბავშვის მომსახურების საწყის ეტაპზე (კონკრეტულად ბავშვის მიღების ან შეფასების ეტაპზე ე.ი. მომსახურების მიწოდების ეტაპამდე), სავარაუდო სექსუალური ძალადობის იდენტიფიცირების შემთხვევაში,  დაუყონებლივ განხორციელდება ბავშვის რეფერირება  ცენტრში. ამ შემთხვევაში საგანმანათლებლო დაწესებულების მანდატურის სამსახური არ იწყებს მომსახურების მიწოდებას.

· სექსუალური ძალადობის მსხვერპლ ბავშვთან მომსახურების მიწოდების პროცესში იდენტიფიცირების შემთხვევაში, ბავშვის რეფერირება მოხდება ცენტრში, თუმცა ბავშვთან ფსიქო-სოციალური მომსახურების მიწოდების გაგრძელება, ბავშვის სურვილის შემთხვევაში, სსიპ - საგანმანათლებლო დაწესებულების მანდატურის სამსახურის მიერ დამტკიცებული ფსიქო-სოციალური მომსახურების ცენტრის მიერ მომსახურების გაწევის წესისა და ფსიქო-სოციალური მომსახურების ცენტრში რეფერირების ფორმის შესაბამისად და ცენტრთან მჭიდრო კოორდინაციით, საქმისწარმოების დოკუმენტაციის გაზიარებით. 

სსიპ - ლევან სამხარაულის სახელობის სასამართლო ექსპერტიზის ეროვნული ბიურო

ძალადობის მსხვერპლი ბავშვის შემოწმება ექსპერტიზის ჩატარების მიზნით ტარდება ცენტრში არსებულ სპეციალურად გამოყოფილ სივრცეში, რომელიც  აღჭურვილი იქნება ბავშვისათვის ადაპტირებული ყველა საჭირო ინვენტარით.
ვინაიდან სასამართლო მედიცინაში ცალკე დისციპლინად არ ისწავლება ბავშთა ფსიქოლოგიის ასპექტები, აუცილებელია, ბიუროს ექსპერტების სპეციალური ცოდნის გაღრმავება მუდმივი გადამზადების გზით.

სასამართლო სამედიცინო ექსპერტის წარდგენა ცენტრში უნდა უზრუნველყოს საგამოძიებო სტრუქტურის წარმომადგენელმა, რისთვისაც უნდა მიმართონ ლევან სამხარაულის სახელობის სასამართლო ექსპერტიზის ეროვნული ბიუროს კონკრეტული ექსპერტიზის დანიშვნის დოკუმენტით.
ექსპერტიზას უნდა ესწრებოდეს სოციალური მუშაკი ან ბავშვის კანონიერი/საპროცესო წარმომადგენელი, საჭიროების შემთხვევაში - თარჯიმანი. დამსწრე პირი/პირები წარმოდგენილნი უნდა იყვნენ ექსპერტიზის დამნიშნავის მიერ წერილობით. 
ექსპერტიზის ჩატარებისას ფსიქოლოგის მონაწილეობის შესახებ გადაწყვეტილება მიიღება ინტერსექტორული ჯგუფის მიერ, ერთობლივად. 
შემოწმება ტარდება სასამართლო სამედიცინო ექსპერტების მიერ (არანაკლებ ორი ექსპერტის მიერ) კომისიური წესით. ექსპერტიზა, როგორც წესი, ტარდება იმავე სქესის ექსპერტების მიერ (თუ ვერ ხერხდება იმავე სქესის ექსპერტების მონაწილეობა, სხვა სქესის ექსპერტების მონაწილეობით).

საჭიროების შემთხვევაში, ექსპერტიზაში მონაწილეობას იღებს ექიმი-გინეკოლოგი ან ექიმი-პროქტოლოგი, რომლის კანდიდატურა უნდა წარადგინოს საგამოძიებო ორგანომ.
საჭიროების შემთხვევაში ნაცხის აღება (საიდენტიფიკაციო საჭიროებისთვის) წარმოებს სასამართლო-სამედიცინო ექსპერტის მიერ ან ექიმი-გინეკოლოგის მიერ სამედიცინო დაწესებულებაში. ნაცხი გადაეცემა გამომძიებელს შესაბამისი ოქმით, რომელსაც ადგენს გამომძიებელი. ნაცხის გამოსაკვლევად (საიდენტიფიკაციო საჭიროებისათვის) საჭიროებისამებრ ინიშნება ბიოლოგიური  ექსპერტიზა.
საჭიროების შემთხვევაში, დაავადების დასადგენად შესაბამისი საკვლევი მასალის აღება უნდა მოხდეს სამედიცინო დაწესებულებაში
, ვინაიდან ასეთ შემთხვევაში საკვლევი მასალის აღება არ შედის სასამართლო სამედიცინო ექსპერტის კომპეტენციაში.  აღნიშნული საკვლევი ლაბორატორიული კვლევა წარმოებს სამედიცინო დაწესებულებაში. 

საქართველოს პროკურატურა

საქართველოს პროკურატურა ახორციელებს სისხლის სამართლის საქმეთა საპროცესო ხელმძღვანელობას და მხარს უჭერს სახელმწიფო ბრალდებას სასამართლოში. აღნიშნული უფლებამოსილების ფარგლებში არსრულწლოვნის საუკეთესო ინტერესების გათვალისწინებით, სექსუალური ძალადობის მსხვერპლი ბავშვის მეორეული ვიქტიმიზაციის თავიდან აცილების მიზნით, პროკურორი:
· ახდენს ძალადობის მსხვერპლი ბავშვების ცენტრში გადამისამართებას; 
· ცენტრს აწვდის ინფორმაცის, რა სახის დანაშაულია ჩადენილი და რა საგამოძიებო მოქმედებები იქნა არასრულწლოვნის მიმართ განხორციელებული. ასევე, აწვდის იმ მნიშვნელოვან ინფორმაციას, რომელიც საჭიროა დაზარალებული არასრულწლოვნისთვის სათანადო დახმარების აღმოჩენისთის - საკონტაქტო მონაცემები, კანონიერი წარმომადგენლის შესახებ ინფორმაცია;
· ბავშვის გადამისამართების შესახებ ინფორმაციას დაუყოვნებლივ აწვდის საქართველოს შინაგან საქმეთა სამინისტროს;
· საქართველოს შინაგან საქმეთა სამინისტროსთან და ცენტრთან კოორდინირებული ურთიერთობის საფუძველზე გეგმავს სამართალწარმოების განხორციელების მიმდინარეობას და კონკრეტული საგამოძიებო მოქმედებების ჩატარებას იმგვარად, რომ არ მოხდეს ბავშვის რეტრამვატიზირება;
· ზემოაღნიშნული მიზნით, ცენტრისგან ითხოვს ინფორმაციას ბავშვის მდგომარეობის ან სისხლის სამართლის საქმისთვის მნიშვნელოვანი სხვა გარემოებების შესახებ, რაც დაუყოვნებლივ უნდა ეცნობოს პროკურატურას;
· საჭიროების შემთხვევაში, პროკურორი ესწრება ცენტრში ჩატარებულ საგამოძიებო მოქმედებებს;
· არასრულწლოვნის ინტერესებიდან გამომდინარე იღებს პროცესში მოწმისა და დაზარალებულის კოორდინატორის ჩართვის შესახებ გადაწყვეტილებას და აღნიშნულის შესახებ ინფორმაციას აწვდის ცენტრს;
· არასრულწლოვნის საუკეთესო ინტერესების შესაბამისად, უფლებამოსილია, აუკრძალოს კანონიერ წარმომადგენელს საგამოძიებო/საპროცესო მოქმედებებზე დასწრების უფლება და ამის შესახებ ინფორმაციას აწვდის ცენტრს;
· ცენტრთან კოორდინაციით უზრუნველყოფს საქართველოს სისხლის სამართლის საპროცესო კოდექსის 57-ე და 58-ე მუხლით დადგენილი დაზარალებულის უფლებების რეალიზებას;
· ცენტრის ადმინისტრაციას და ბავშვთან მომუშავე მულტიდისციპლინურ გუნდს აწვდის ინფორმაციას ცალკეულ საგამოძიებო/საპროცესო მოქმედებაში მათი შესაძლო ჩართვის შესახებ.
სსიპ - იურიდიული დახმარების სამსახური

იურიდიული დახმარების სამსახურის მიერ სავარაუდო სექსუალურ ძალადობაზე ინფორმაციის მიღებისთანავე ხდება ბავშვის რეფერირება ცენტრში. ამასთან, იურიდიული დახმარების სამსახურში ფუნქციონირებს არასრულწლოვანთა მართლმსაჯულებაში სპეციალიზებულ ადვოკატთა მუდმივმოქმედი ჯგუფი, რომელიც კანონით გათვალისწინებულ შემთხვევებში, არასრულწლოვანს პირველი მოთხოვნისთანავე, უმოკლეს ვადაში უზრუნველყოფს იურიდიული დახმარებით.
იურიდიული დახმარების სამსახურის პროცესში ჩართვა ხორციელდება იმ შემთხვევაში, როდესაც არსებობს სავალდებულო დაცვის ვალდებულება, ასევე, როდესაც ბავშვს არ ჰყავს კერძო ადვოკატი. 
იურიდიული დახმარების სამსახური დაზარალებულ ბავშვს/ბავშვის ოჯახს გაუწევს სამართლებრივ კონსულტაციას ნებისმიერ ეტაპზე, თუმცა ადვოკატირება და სასამართლოში წარმომადგენლობა დასაშვებია მხოლოდ კანონით დადგენილ შემთხვევებში. 
� Henry, Jim (1997). Following Disclosure, System Intervention Trauma to Child Sexual Abuse Victims. Journal of Interpersonal Violence 1997 12: 499; Newgent, Rebecca A., Fender


� � HYPERLINK "https://fra.europa.eu/en/news/2017/child-friendly-justice-childs-perspective" �https://fra.europa.eu/en/news/2017/child-friendly-justice-childs-perspective�


� Article 19, UNCRC


� საქართველოს მთავრობის 2019 წლის 18 დეკემბრის №2633 განკარგულება.


� საქართველოს მთავრობის 2016 წლის 13 დეკემბრის №550 დადგენილება „გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისიის შემადგენლობისა და დებულების დამტკიცების თაობაზე“.





�ფსიქოლოგიურ-სოციალურ რეაბილიტაცია სავარაუდოდ; ალბათ ფიზიკური ჯანმრთელობის მდგომარეობის გრძელვადიან რეაბილიტაციაზე პასუხისმგებლობას ცენტრი ვერ აიღებს. 


�ვინაიდან 143 პრიმა მუხლი მხოლოდ სრულწლოვნის ტრეფიკინგს ეხება, ამოსაღებია


�254-ე მუხლის მსგავსად აქაც ხომ არ უნდა დაკონკრეტდეს 253-ე მუხლის მე-2 ნაწილის ბ ქვეპუნქტი?


�255-ე მუხლის მე-3 ნაწილიც არასრულწლოვანს ეხება (3. წინასწარი შეცნობით არასრულწლოვნის გამოსახულების შემცველი პორნოგრაფიული ნაწარმოების დამზადება ან გასაღება,) და უნდა დაემატოს


�ე.წ. SOP მოსამზადებელია თითოეული უწყების მიერ< შიდა მოხმარებისთვის, საკუთარი თანამშრომლებისთვის.


�


ალბათ ჯობს დაზუსტდეს სიტყვიერად - სასამართლო სამედიცინო ექსპერტიზა, ეს ხომ იგულისხმება? - იგულისხმება ცოცხალი პირების სასამართლო სამედიცინო ექსპერტიზა. 





რაზე იქნა მიღწეული შეთანხმება - მარტო გინეკოლოგიური და პროქტოლოგიური/ანალური დათვალიერება?  პირის ღრუ?  სხვა ტრავმებიც? 





ამოიაზრებს/იგულისხმება ფსიქოლოგიური და ფსიქიატრიული ექსპერტიზაც? 


�რა გულისხმობს? 


 კლინიკური ინტერვიუირება ფსიქოლოგის მიერ? 


თუ ეს სიტყვა გამოყენებულია ორივე ტიპის ინტერვიუსთვის - კლინიკურის და საგამოძიებო


ვფიქრობ ჯობს დაზუსტება 


�დამაბნეველია „საჭიროების შემთხვევაში“. აქ მოხვედრილი ბავშვის ფსიქიკური ჯანმრთელობის შეფასება ძალიან მნიშვნელოვანია სხვადასხვა გარემოებიდან გამომდინარე. უკავშირდება დაკითხვა-


გამოკითხვის პროცესში ფსიქოლოგის მონაწილეობას არასრულწლოვანთა მართლმსაჯულების კოდექსის მიხედვით.


 ფსიქოლოგიური (თუ ფსიქო-სოციალური რეაბილიტაცია) ვერ განხორციელდება ფსიქოლოგიური ჯანმრთელობის მდგომარეობის შეფასების გარეშე





ვრცელი თემაა კომენტარში ჩამოსაყალიბებლად. მართალია პროტოკოლმა უნდა დააზუსტოს ეს დეტალები, მაგრამ ამ ჩარჩოში არ მივესალმებოდი დაშვებას   „საჭიროების შემთხვევაში“. 





�მესმის, რომ აქ ჩამოყალიბებულია ბავშვის საჭიროების შემფასებელი გუნდი, მაგრამ რომ არ დაგვავიწყდეს/ან გაგვახსენდეს - ცენტრს დასჭირდება IT სპეციალისტი/ან ამ უნარების მქონე სპეციალისტი, რომელიც უზრუნველყოფს გამოკითხვის პროცესის ჩაწერის პროცესის გამართულ მუშაობას, მონაცემთა შენახვას; 





უფრო მეტიც - ვფიქრობ გადავდივართ იმ ეტაპზე, როცა საგამოძიებო გამოკითხვა/დაკითხვის ვიდეოჩანაწერის   დაოქმება უნდა უდა დავიწყოთ და შევცვალოთ გამოკითხვა/დაკითხვის ოქმების წარმოების ახლა დამკვიდრებულ-გავრცელებული კულტურა (რაც ფაქტიურად წინააღმდეგობაშია NICHD პროტოკოლით გამოკითხვის პრინციპებთან. 


�რა ზედამხედველობა იგულისხმება? 


სუპერვიზია ფსიქო-სოციალური რეაბილიტაციის პროცესის?


გამოძიებაზე ზედამხედველობა სავარაუდოდ არ იგულისხმება. 


�ამ შემთხვევაში გამოვიყენებდი „საჭიროების შემთხვევაში“ დაშვებას. 


�ეს ვინ არის, სხვა ფსიქოლოგი? სხვა გარდა ცენტრის ფსიქოლოგისა/ფსიქოლოგებისა? რა ფუნქციით? ცენტრში მოსულ ბავშვთან რუტინულ რეჟიმში ცენტრის ფსიქოლოგი ერთვება.


პროცედურით დარეგულირდება ალბათ (გამოკითხვაში ჩართული ფსიქოლოგის და ფსიქო სოციალურ რეაბილიტაციაში ჩართული ფსიქოლოგის როლები და ზოგადად ამ ორი როლის/პირის განცალკევებაც , მაგრამ აქ ფსიქოლოგის დანახვა ჩემთვის დამაბნეველია 


�ადვოკატის ჩართვასთან დაკავშირებით გადაწყვეტილების მიღებაში რამდენად უფლებამოსილია ცენტრის პერსონალი? საკონსულტაციო ხმის უფლებით ალბათ. 


�ამ ორ საკითხზე ახლავე ხომ არ დავფიქრდეთ?





შემთხვევის კონფერენციის უფლება/მოვალეობა ჩვენს ცენტრს დარჩება თუ „ბარნაჰუსის ცენტრს“.


მულტიდისციპლინური გუნდის შეკრებები აქ როდესაც იმართება „ბარნაჰუსის ცენტრი“-დან ვინმე უნდა ჩავრთოთ, თუ მხოლოდ აქ ბავშვის შემთხვევის მმართველს ან ყველა წამყვან სპეციალისტს იქით მიიწვევენ მულტიდისციპლინური გუნდის შეკრებებზე?





�ამ აბზაცის ქვემოთ ჩატანა ჯობს, უფლება-მოვალეობების აღწერის შემდეგ


თუ ამ დოკუმენტში ამის ხსენება აუცილებელია. 


�ეს ექიმები, ზემო აბზაცში ნახსენები:


„საჭიროების შემთხვევაში, ექსპერტიზაში მონაწილეობას იღებს ექიმი-გინეკოლოგი ან ექიმი-პროქტოლოგი, რომლის კანდიდატურა უნდა წარადგინოს საგამოძიებო ორგანომ“


- ვერ უზრუნველყოფენ დაავადების დასადგენად შესაბამისი საკვლევი მასალის აღებას რომ ბავშვმა მეორედ  არ გაიაროს ეს რთული, სავარაუდოდ ყველაზე რთული პროცედურა განმეორებით? 


სხვა საქმეა, როდესაც ბავშვს მკურნალობა/სამედიცინო ჩარევა სჭირდება ტრავმის ხარისხისა და ხასიათის გათვალისწინებით. 








